
§ 37 naapertorlugu apeqquteqaammut nr. 190_2024-mut Naternami aamma Sig-
gummi umimmannik aqutsinermut tunngasumut akissuteqaat

Inatsisartut suleriaasissaanni § 37-mi imm. 1 naapertorlugu, umimrﬁaqarﬁnni Naternami
Siggummilu umimmannik aqutsineq pillugu apeqqutinik Naalakkersuisunut nassius-
saqarsimavutit. Apeqqutitit uanga suliassaqarfigisannut akisassanngortinnegarsimapput.

1. Naternami umimmattassat amerlineqarnissaat pilersaarutingineqarpa?

1-mut akissuteqaat: Naalakkersuisut maannakkut Naternami umimmattassat amerli-
neqarnissaat pillugu pilersaaruteqanngillat.

2. Naternami ukiukkut qimussimik umimmanniartarneq sivittorneqarnissaanik
Naalakkersuisut pilersaaruteqarpat?

2-mut akissuteqaat: Naalakkersuisut maannakkut Naternami ukiuunerani gimussimik
umimmanniarnissap sivitsornegarnissaa pillugu pilersaaruteqanngillat.

3. Umimmaat qangali Naternami kisinneqarnikuupput amerlassusaat qaqugu
kisinneqaqqissappat?

3-mut akissuteqaat: Pinngortitaleriffiup Kalaallit Nunaanni uumasogatigiit umimmaat
aamma tuttut piniarneqarsinnaasut piffissami 2025-2029-mi tamaasa kisinneqgarnissaat
siunertaralugu pilersaarut suliarisimavaa. Suliap taassuma aningaasaliiffigineqarnissaa
aningaasanut inatsisip suliarineqarneranut ilanngunnegassaag. Aningaasaliinissaq
anguneqassappat Naternami umimmaat tuttullu 2025-mi upernaakkut kisinnegarsin-
naalissapput. Kisitsineq tamanna nunaminertami Kangerlussuarmi/Sisimiuni tuttunik
umimmannillu kisitsinermut ilanngullugu iluaqutaasumik suliarineqarsinnaavoq.

4. Naternami umimmannik kisitsisogassappat ganoq akeqassava?

4-mut akissutegaat: Nunaminertami Kangerlussuarmi/Sisimiuni tuttunik aamma umim-
mannik 2025-mi kisitsinissaq 1,5 mio.kr-nik akegassaaq. Naternaq ilanngunnegassap-
pat aningaasat 250.000 kr-nik ilaneqartariaqassapput (malugiuk: Naternamiinnaq kisits-
isoqassagaluarpat akia suli annertunerujussuussagaluarmat, Kangerlussuarmi/Sisimiuni
kisitsinernut ilanngunnegannginnerani). Qulimiguulimmik ukiukkut/upernaakkut kisitsinis-
sag uani pineqarpoq.

5. Siggummi ukiakkut pisassiissutingineqartartut umimmaat pisarineqanngit-
toortut ukiukkut qimussimik piniarneqartalernissaat 2025-miit periarfissaalis-
sava?

5-mut akissutegaat: Naalakkersuisut Siggummi ukiuunerani umimmanniartogarnissaa pil-
lugu aalajangiinissamut biologinit siunnersuinermik tunngavissaqanngillat, aamma ukiaa-
nerani akuersissutit atunngitsuugaasinnaasut eqqarsaatigalugit.

6. Ukiukkut Siggummi umimmattassiisogassanngippat suna peqqutaava?
6-mut akissuteqaat: Apeqqut 5-imut akissuteqaat takuuk.

7. Sooruna ukiuunerani Naternami nunap inui sivikinnerusumik takornarissanik
sivikinnerusumik piniartinneqartartut?

7-mut akissutegaat: Naternami inuussutissarsiutigalugu sunngiffimmilu umimmanniarneq
1. aggustimiit 15. oktobari ilanngullugu ingerlasarpoq, umimmattassat 120-ullutik aqutsi-
veqarfinnut tallimanut agguaannegartartunik; llulissat, Qasigiannguit, Qeqertarsuaq, Aa-
siaat aamma Kangaatsiaq.

Naternami tammajuitsussanik umimmanniarneq 1. aggustimiit 31. oktobari ilanngullugu
ingerlasarpoq, pisassat 15-iullutik tassani maannakkut aagqissuussisartoq ataasiuvoq.

Taassuma saniatigut Qaanaami, Siggummi aamma Sisimiuni tammajuitsussanik umim-
manniarnissamut piffissaliussat Naternamut assingupput, Sisimiuni ukiuunerani eqgaas-
sanngikkaanni. Tassani piffissaliussaq naanneruvoq 1. martsimi aallartittarluni, ilaatigullu
Naternami 15. februaarimi aallartittarpoq 10. apriil naammassisarluni.

8. Sooruna Siggummi piniartitsilluni umimmanniartitsisoqartartoq nunap inui pi-
sassinneqgarneq ajortut?

8-mut akissuteqaat: Nunap inui aammattaaq aaqqgissuussisartoq akuerisaasoq ilagalugu
tammajuitsussanik piniarnissamut periarfissaqarput. Nalunaarummi atuuttumi akiliuteqar-
luni piniarneq eqqarsaatigissagaanni inuit allameersut nunaqavissullu immikkoortin-
neqarneq ajorput. Inuit Kalaallit Nunaanni inunnik nalunaarsuisarfimmi nalunaarsoggasut
taamaalillutik aamma akiliisitsilluni piniartitsinermi aagqissuussisartumut akuerisaasumut
akuersissummik pisisinnaapput, inuit Kalaallit Nunaata avataaneersut assigalugit.

